
Ed. 498. Nefndarálit [126. mál]
um frv. til I. um breyt. á lögum nr. 40 1960, um takmarkað leyfi til dragnótaveiða í
fiskveiðilandhelgi íslands undir vísindalegu eftirliti.

Frá minni hl. sjávarútvegsnefndar.

Sjávarútvegsnefnd hefur rætt þetta frumv., en gat ekki orðið sammála um af-
greiðslu á því. Meiri hl. vill samþykkja frumv. óbreytt, en minni hl. telur ekki
ástæðu til þess að gera hér sérstaka breytingu it dragnótalögunum, þar sem nú er á
næsta leiti frumv. um breyttar heimildir til togveiða innan 12 mílna fiskveiðitak-
markanna. í því frumv. verður ekki hreyft við lögunum um dragnótaveiði, að öðru
leyti en því, að gera má ráð fyrir, að heimilt verði að nota dragnótina á sömu svæð-
um og togið verður heimilað.

Núgildandi lög um dragnót eru ekki gömul, aðeins frá 1960, og þessi lög gera
ráð fyrir því, að leita skuli umsagna mjög margra aðila, sem hagsmuna hafa að
gæta. Reynslan sýnir, að til að byrja með vildu menn ekki mikla opnun fyrir drag-
nótina, en nú hefur þetta mjög breytzt og vilja miklu fleiri aðilar víða um land
heimila dragnótina en áður var. En hér í Faxaílóa hefur þróunin orðið sú, að æ
færri bátar eru gerðir út á dragnótaveiðar. og voru aðeins 8 bátar á s.L sumri á
dragnót við Faxuflóa. Afli var um 600 tonn. Það sýnist því varla þörf á þVÍ að vera
að breyta lögum til þess að banna svo fáum bátum veiðar, sem ekki skila meiri afla
að landi, og það ber að hafa í huga, að ef sömu bátar væru á veiðum með línu, dræpu
þeir einnig eitthvað af smáfiski. sem meiri hl. "ill vernda svo vel fyrir dragnótinni.
og er það virðingarvert út af fyrir sig.

Sjávarútvegsnefnd leitaði umsagnar Hafrannsóknastofnunarinnar og Fiskifélags
Íslands, og báðar þessar stofnanir lögðust eindregið á móti frumvarpinu og, færðu til
þess mörg rök, sem munu koma fram við umræður um nefndarálitin. Samkv. lög-
um er leitað ti} þessara stofnana um umsagnir varðandi ýmsar framkvæmdir við
fiskveiðar okkar, og það sýnist undarlegt, ef háttv. alþingismenn eru svo vissir í
sinni sök, að þeir þurfa ekki að hugleiða neitt um umsagnir, sem koma frá þessum
aðilum,- eða eru enn innan Alþingis margir á spákonustiginu ?

Samkv. framanrituðn leggur minni hl. til, að f'rumv. verði fellt.

Alþingi, 17. apríl 1969.

Jón Arm. Héðinsson.


